.{5_}.—,
\ * /
\v’/ ’

REPUBLIKA E SHQIPERISE
KUVENDI

Nénkomisioni Parlamentar pér Ndjekjen dhe Mbikéqyrjen e Zbatimit té Ligjit nr.
1272018 “Pér vilerésimin kalimtar dhe periodik té punonjésve té Policisé sé Shtetit, Gardés sé

Republikés dhe Shérbimit pér Céshtjet e Brendshme dhe Ankesat””

PROCEVERBAL
Tirang, mé 21.09.2018, ora 10:30
Drejton mbledhjen:

Ermonela Felaj - kryetare e Nénkomisionit

Rendi i dités:

1.Konstituimi i nénkomisionit .

2.Vijueshmeéria e procesit té vlerésimit kalimtar dhe periodik té€ punonjésve té Policisé sé
Shtetit, Gardés sé Republikés dhe Shérbimit pér Céshtjet e Brendshme dhe Ankesat.

Marrin pjese:
Ermonela Felaj, Pjerin Ndreu, Elona Hoxha, Sadi VVorpsi.

Mungojné:

Té ftuar



HAPET MBLEDHJA

Ermonela Felaj — Faleminderit pér pjesémarrjen tuaj!

Sot zhvillojmé mbledhjen e Nénkomisionit Parlamentar pér Ndjekjen e Zbatimit té Ligjit
nr.12/2018 “Pér vlerésimin kalimtar dhe periodik té€ punonjésve té Policisé sé Shtetit, té Gradés sé
Republikés dhe Shérbimit pér Céshtjet ¢ Brendshme dhe Ankesat”.

Rendi i dités i mbledhjes sé sotme ka té béjé sé pari, me konstituimin e kétij nénkomisioni
parlamentar, i cili éshté vendosur té ngrihet nga parlamenti pikérisht pér té vlerésuar dhe pér té
monitoruar zbatimin e ligjit pér vlerésimin kalimtar dhe periodik t& punonjésve té Policisé sé
Shtetit, té Gardés dhe Shérbimit pér Céshtjet e Brendshme dhe Ankesat.

Paraprakisht do té desha gé t’ju relatoj pér vendimin e Kuvendit gé ka ngritur kété
nénkomision parlamentar. Né datén 5 mars té vitit 2018 Kuvendi i Shqgipérisé ka miratuar ligjin
“Pér vlerésimin kalimtar dhe periodik té€ punonjésve té Policisé sé Shtetit, Gardés sé Republikés
dhe Shérbimin pér Céshtjet e Brendshme dhe Ankesat”. Ky ligj éshté botuar né Fletoren Zyrtare
dhe pas nxjerrjes sé dekretit té Presidentit té Republikés, nr. 10747 té datés 20 mars té vitit 2018,
ligji ka hyré né fuqi né datén 4 prill té vitit 2018.

Né vijim uné desha t’ju b&j me dije se n€ nenin 67 t€ ligjit né fjalé parashikohet edhe ngritja
e nénkomisionit parlamentar, i cili do té jeté né pérbérje té Komisionit té Pérhershém Parlamentar
té Sigurisé Kombétare.

Obijekti dhe fusha e veprimtarisé sé kétij nénkomisoni do té jeté ndjekja dhe mbikéqyrja e
zbatimit té ligjit pér vlerésimin kalimtar dhe periodik té punonjésve té Policisé sé Shtetit, t& Gardés
dhe Shérbimit pér Céshtjet e Brendshme dhe Ankesat.

Sikurse e dini pérbérja, kompetencat dhe ményra e organizimit dhe funksionimit té
komisioneve té pérhershme dhe nénkomisioneve té Kuvendit rregullohen nga nenet 18,19,20 dhe
21 té Rregullores sé Kuvendit.

Né vijim té késaj ju bé&j me dije qé pikérisht né datén 19.07.2018 Kuvendi i Shqipérisé ka
vendosur ta ngrejé nénkomisionin parlamentar pér ndjekjen dhe mbikéqyrjen e zbatimit té ligjit
gé bén fjalé pér vetingun né radhét e Policisé sé Shtetit dhe po citoj pjesé nga vendimi:

“ Kuvendi 1 Republikés s€ Shqipérisé vendosi:



1. Té ngrihet Nénkomisioni Parlamentar pér Ndjekjen dhe Mbikéqyrjen e Zbatimit té
Ligjit nr.12/2018 “Pér vlerésimin kalimtar dhe periodik té punonjésve té Policisé sé Shtetit, té
Gardés sé Republikés dhe Shérbimit pér Céshtjet e Brendshme dhe Ankesat né Ministriné e
Brendshme.

2. Nénkomisioni organizohet dhe funksionon sipas parashikimeve ligjore pér
nénkomisionet né pérbérje t&€ Komisionit té pérhershém té Kuvendit pér Siguriné Kombétare.

Fusha e pérgjegjésisé sé kétij nénkomisioni éshté ndjekja dhe mbikéqyrja e zbatimit té
ligjit nr. 12/2018.”

Né pikén 4 t€ vendimit thuhet: “Nénkomisioni pérbéhet nga 7 anétaré, si mé poshté:
Ermonela Valikaj, kryetare e komisionit, vendi i nénkryetarit té kétij komisioni i pérket opozités
dhe konkretisht Partisé Demokratike, zoti Pjerin Ndreu, anétar nga Partia Socialiste, zonja Elona
Hoxha, anétare nga Partia Socialiste, zoti Sadi Vorpsi, anétar nga Partia Socialiste, ndérkohé gé
dy postet e tjera, meqenése nénkomisioni pérbéhet nga 7 anétaré, 1 takojné opozités”. Pra, nga kéta
7 anétaré, 4 do té jené anétaré té zgjedhur nga Kuvendi té Partisé Socialiste, ndérkohé gé 3 vendet
e tjera jané té opozités, por nga ajo gé i éshté béré me dije opinionit publik opozita deri ditén e
sotme gé jemi duke folur nuk ka depozituar asnjé emér né Kuvendin e Shqipérisé pér té béré té
mundur funksionimin e kétij nénkomisioni me anétarési té ploté.

Sidoqofté, nénkomisoni sot e ka kuorumin pér té zhvilluar mbledhjen dhe pér té béré
kostituimin e tij, prandaj do té deklaroja né vijim té vendimit t& Kuvendit kostituimin e
Nénkomisionit Parlamentar pér Ndjekjen dhe Mbikéqgyrjen e Zbatimit té ligjit pér vetingun né
radhét e Policisé sé Shtetit.

Si detyré e par€ e nénkomisionit éshté zgjedhja e sekretarit t€ nénkomisonit, prandaj do t’1
ftoja kolegét deputeté té béjné propozimin pérkatés pér zgjedhjen. Kuptohet qé monitorimi i
zbatimit té ligjit pér vetingun né radhét e Policisé sé Shtetit pérbén njé domosdoshméri, natyrisht
ésht€ edhe njé detyré jona e ngarkuar nga Kuvendi i Shqipéris€. Do t€ ishim t€ nderuar t’1 kishim
né komision edhe kolegét e opozités, por shpresojmé qé ata t’i bashkohen kétij nénkomisioni,
meqgenése ka gené kérkesa e tyre edhe gjaté diskutimeve gé ne kemi pasur né komision gé té ngrihej
njé nénkomision i tillé me pérbérjen e té gjitha partive politike g& marrin pjesé né Kuvend.
Posacérisht, grupi i deputetéve té pérfagésuar nga LSI-ja e ka mbéshtetur kété amendim edhe né

Kuvendin e Shqipérisé, sepse njé ndér kushtet e tij pér té votuar pro ligjit té vetingut né radhét e



policisé ka gené pikérisht reflektimi i kétij propozimi ¢ka u bé e mundur nga Kuvendi i Shqipérisé,
nga maxhoranca.

Sidoqofté, Kuvendi i Shqgipérisé do té keté mbledhjen e radhés ditén e héné, prandaj
shpresojmé gé kjo mbledhje té jeté edhe si njé lloj thirrjeje pér opozitén gé ajo té depozitojé emrat
e anétaréve té saj né ményré qé komisioni té funksionojé i ploté.

Ju lutem kolegé, vazhdojmé me propozimet pér zgjedhjen e sekretarit t& komisionit!

Pjerin Ndreu — Uné propozoj gé zoti Sadi VVorpsi té jeté sekretar i kétij komisioni.

Gjithashtu, rezervoj té drejtén t’ju them dy fjalé. Ky komision, si pér mua, edhe pér té gjithé
kolegét e mi éshté shumé i réndésishém, sepse ka té béjé me vetingun né polici. Mé vjen shumé
keq qé opozita nuk ndodhet e pranishme, megjithése né retorikén e saj ¢do dité dhe ¢do oré flet
pér vetingun, nuk merr pjesé as né vetingun gé po béhet né drejtési dhe as né polici. Kjo éshté njé
shfagje mjaft e ulét e opozités, sepse vetingu né polici éshté pjesé e atij sistemi té drejtésisé, gé
ne duhet ta reformojmé. Pa njé sistem drejtésie té reformuar, ne nuk mund té pastrojmé dhe
reformojmé askénd, prandaj uné i ftoj kolegét opozitaré té vijné né komision dhe té kontribuojné
né kété céshtje mjaft té réndésishme, né pastrimin e Policisé sé Shtetit nga elementét e inkriminuar,
gé ata po i anatemojné ¢do dité.

Faleminderit!

Ermonela Felaj — Faleminderit, zoti Ndreu!

Do té doja té dégjoja nga kolegét, nése jané dakord me kété propozim.

Atéheré, biem dakord gé sekretari i Nénkomisionit Parlamentar “Pér ndjekjen e zbatimit
t€ ligjit nr. 12/2018 “Pér vlerésimin kalimtar dhe periodik t€ punonjésve té Policisé sé Shtetit,
Gardés s€ Republikés dhe Shérbimit pér Céshtjet e Brendshme dhe Ankesat™”, t€ jeté zoti Vorpsi.

Né kété ményré, mund té themi se kryetari dhe sekretari i kétij nénkomisioni jané té
zgjedhur, ndérkohé qé vendi i zévendéskryetarit i pérket opozités.

Mbledhja e sotme éshté njé mbledhje e karakterit formal, sepse ajo ka té béjé me
konstituimin e kétij nénkomisioni.

Do té doja té b&j me dije kolegét se ndérkohé, ne kemi komunikuar me Ministriné e
Brendshme. Mbledhja e radhés do té jeté né ditén mé té paré té punés sé komisioneve
parlamentare gé, sipas vendimit té Kuvendit té Shqipérisé, itakon té jeté dita e marté. Né kété dité
ne do té jemi sé bashku me pérfagésuesit e Ministrisé sé Brendshme pér té paré se si ka ecur

zbatimi i ligjit pér vetingun né radhét e punonjésve té Policisé sé Shtetit, pér té paré nése éshté



zgjedhur Bordi Pérzgjedhés dhe mé pas, Komisioni i Jashtém i Vlerésimit, té cilat jané dy organet
gé duhet té zgjidhen gé né fillim té zbatimit té ligjit, pikérisht pér té filluar me vlerésimin qé nga
gradat e larta té Policisé sé Shtetit, gé né mos gaboj béhen rreth 300 punonjés.

Ditén e marté do té jemi kétu pér té paré se deri né ¢faré pike éshté shkuar, nése éshté
ngritur Bordi Pérzgjedhés dhe nése jané paragitur kandidaturat prané Komisionit té Jashtém té
Vlerésimit, ose jo. Natyrisht, pér kété do té na duhet prezenca e pérfagésuesve té Ministrisé sé
Brendshme.

Do té pyes kolegét nése kané digcka pér té shtuar. Kétu do té fokusohet detyra joné né ditét
né vijim, né ményré gé me pyetjet dhe me nxitjen toné té béjmé t€ mundur gé ky ligj kaq i
réndésishém té mund té zbatohet, se pér vetingun flasim ¢do dité.

E réndésishme éshté t& mos flasim thjesht dhe vetém pér populizém, por ato gé themi, té
mund t’i zbatojmé pér t€ siguruar maksimumin e figurave mé t€ pastra né Policin€ e Shtetit,
ményré kjo qé natyrisht, do té shérbejé si njé mekanizém shumé i forté edhe pér luftén kundér
krimit té organizuar dhe korrupsionit, gé jané dhe dy format mé té ndeshura té krimit dhe qé
pérbéjné njé sfidé jo vetém pér shogériné shqiptare, por pér té gjitha shogérité né pérgjithési.

Ju faleminderit!

Mbledhja tjetér do té zhvillohet ditén e marté!

MBYLLET MBLEDHJA



